
PIYOZ URUG‘LARINI EKISH TEXNOLOGIYALARINING TAHLILI 

Anotatsiya. Maqolada piyoz urug’larini ekish texnologiyalari keltirilgan. Ekish 

texnologiyasi asosida piyoz urug’larni dala yuzasiga taqsimlanishi va unib chiqishi uchun 

yuzasidan takliflar keltirilgan. 

Kalit so‘zlar. urug‘, ekish, maydon, taqsimlanish, qator, tuproq, agrotexnik, me‘yor. 

Аннотация. В статье представлены технологии посева семян лука. На основе 

технологии посадки даны предложения по распределению семян лука по поверхности 

поля и их прорастанию. 

Ключевые слова. Cеменной материал, посадка, площадь, распределение, ряд, 

почва, агротехника, стандарт. 

 

Aholi sonini ortishi, hayot tarzini ko‘tarilishi va dunyoqarashlarning rivojlanishi sifatli, 

minerallarga boy oziq-ovqat mahsulotlariga bo‘lgan talabni ortishiga olib kelmoqda. Kundalik 

hayotimizdagi oziq-ovqat mahsulotlari ichida sabzavotlar alohida o‘rin tutadi. Aholini sabzavot 

mahsulotlariga bo‘lgan ehtiyojini to‘la qondirish uchun ularni yetishtirishni keskin 

ko‘paytirish, yangi texnika va texnologiyalarni joriy etish talab etiladi. 

Piyoz urug‘ini ekish texnologik jarayoniga uchta asosiy agrotexnik talab qo‘yiladi*1]: 

1) urug‘larni belgilangan me’yorda ekish; 

2) urug‘larni maydon bo‘yicha bir tekis taqsimlash; 

3) urug‘larni belgilangan chuqurlikda joylashtirish. 

Ekish usullarini tanlashdan maqsad urug‘larni qatorlarda tekis joylashtirib, yuqori hosil 

olishdan iboratdir. Qator oralarining kengligi va qatordagi urug‘lar orasi har qaysi ekin uchun 

talab etiladigan oziq maydoniga asosan, tuproq-iqlim sharoitlariga qarab belgilanadi. 

Qatordagi urug‘lar yoki urug‘ uyalari orasi ekish me’yoriga qarab, qator oralari kengligi esa 

ekish usuliga qarab belgilanadi. Urug‘larni ekish usullari ularning vertikal va gorizontal 

tekisliklarda joylashishiga qarab farqlanadi [2]. 

Bugungi kunda dunyoda quyidagi ekish usullari qo‘llanilmoqda: qatorlab ekish, keng 

qatorlab ekish, tasmali ekish, punktir (bir urug‘li) ekish, uyalab ekish, kvadrat uyalab ekish, 

sochib ekish, tuproq ostiga tashlab ekish va gidro ekish (rasm) [1-6].  

Qatorlab ekish – urug‘lar parallel qatorlarga uzluksiz tashlab ekiladi. Qator oralari 15 сm, 

qatorlardagi urug‘lar orasi 1,5-2,0 сm, ko‘mish chuqurligi 2-6 сm oralig‘ida bo‘ladi. 

Keng qatorlab ekish – qatorlar oralig‘ining nisbatan kengligi bilan xarakterlanadi. 

Qatorlar oralig‘i ekiladigan ekinning xossalari va qator oralariga ishlov berish mumkinligini 

e’tiborga olgan holda 45 сm dan 70 сm gacha oraliqda tanlanishi mumkin. 

Tasmali ekish – urug‘lar shaklida har xil kenglikda ekiladi. Tasmali ekish usulida hosil 

qilingan tasmalarning kengligi 6-8 сm ni tashkil qiladi. 

Punktirli ekish – qatorlarda urug‘larning yuqori aniqlikda belgilangan qadamda donalab 

joylashtirilishi bilan xarakterlanadi.  

Uyalab ekish – har bir uyaga 2 va undan ortiq urug‘larni ekish bilan farqlanadi va keng 

qatorlab ekishga nisbatan 2-3 baravar kam urug‘sarflanadi. Qatordagi uyalar orasi ekin 

yetishtirish agrotexnikasiga bog‘liq holda 15-30 сm oraliqda tanlanadi.                                                                  

Kvadrat-uyalab ekish – uyalab ekishning bir turi bo‘lib, qatordagi uyalar orasi qatorlar 

kengligiga teng olinadi. Bunday usulda ekinzorni sug‘orishdan so‘ng bo‘ylama va ko‘ndalang 

kultivatsiya o‘tkazish imkoni mavjud. 

Sochib ekish – qadimiy usullardan bo‘lib, bugungi kunda ham bu usuldan foydalanib 

kelinmoqda. Bunda urug‘lar maydon yuzasiga sepilib, keyin tuproqqa ko‘miladi.  

Pushtaga ekish – bahorda quyosh nuridan to‘la foydalanib, tuproqni qizdirib, ekishni 

ertaroq boshlash uchun qo‘llaniladi.  

    
 

 
 

 
 

 

 

 

 
 

 

Rasm. Sabzavot ekinlari urug‘larini ekish usullari 

sarflanadi. Qatordagi uyalar orasi ekin yetishtirish agrotexnikasiga bog‘liq holda 15-30 

сm oraliqda tanlanadi.                                                                  

Kvadrat-uyalab ekish – uyalab ekishning bir turi bo‘lib, qatordagi uyalar orasi qatorlar 

kengligiga teng olinadi. Bunday usulda ekinzorni sug‘orishdan so‘ng bo‘ylama va ko‘ndalang 

kultivatsiya o‘tkazish imkoni mavjud. 

Sochib ekish – qadimiy usullardan bo‘lib, bugungi kunda ham bu usuldan foydalanib 

kelinmoqda. Bunda urug‘lar maydon yuzasiga sepilib, keyin tuproqqa ko‘miladi. 

Pushtaga ekish – bahorda quyosh nuridan to‘la foydalanib, tuproqni qizdirib, ekishni 

ertaroq boshlash uchun qo‘llaniladi.  

Ariq ochib ekish – tuproq qatlamiga tashlab ketish usuli asosan shamol eroziyasi mavjud 

hududlar va urug‘ni 2 сm dan ortiq chuqurlikda ekiladigan ekinlar uchun qo‘llaniladi. 

Gidro ekish – ushbu usulning boshqa ekish usullardan farqi Shundaki, urug‘lar oldindan 

nishlatilib so‘ngra tuproqqa suvdan foydalangan holda ekiladi. Bu esa urug‘larni ertaroq unib 

chiqishini ta’minlaydi. 

Ma’lumki, piyoz asosan tasmali sochib ekish usulida ekiladi. Bunda urug‘lar qatorlarga 

joylashtirilmasdan, har xil kenglikdagi shaklida, har biri ichida yoppasiga sochib ekiladi, ya’ni 

urug‘lar tasmada qatorlab ekilgandagidek ma’lum tartibda emas, tartibsiz joylashadi. 

Shuni aytish kerakki, tasmali sochib ekish usulida ekilgan urug‘lar yuzasi bo‘yicha bir 

tekis taqsimlanmaydi va bir xil chuqurlikka ko‘milmaydi.          

Natijada, urug‘lar har xil muddatlarda unib chiqadi va ularning rivojlanish imkoniyatlari 

ham turlicha bo‘ladi. Bu esa ko‘chatlarning notekis rivojlanishiga olib kelib, hosildorlikka salbiy 

ta’sir etadi. 

